
Bertakoak, eskualdekoak nahiz Gi-
puzkoako beste udalerri batzue-
takoak. Guztira, gertuagoko nahiz
urrunagoko 41 sagardo postuetan
barrena osteratxoa egin eta eda-
riok dastatzeko aukera izango dugu
igandeko Sagardo Egunean. Ospa-
kizun egun honen edizio adina postu
aurkituko dituzue frontoian, Dema
zein Askatasuna plazetan.

Sagardotegiak
Bertako ekoizleak:
Agerreazpi, Aizperro, Anburu, Go-
rosti, 3 Arima, Troya, Zumitza, Ibin-
dox, RBLD.

Bertako sagardotegiak:

Aginaga, Aialde Berri, Araeta, Arra—
tzain, Astiazaran, Saizar Euskal,
Saizar, Urdaira.

Herritik kanpokoak:
Akarregi (Hernani), Alberro (Herna-
ni), Alorrenea (Astigarraga), Altuna

/

Usurbilgo frontoian, Dema plazan eta Askatasuna plazan ospatuko da Sagardo Eguna.

(Urnieta), Anota (Azpeiti), Bereziar-
tua (Astigarraga), Egiluze (Erren-
teria), Eguzkitza (Tolosa), Elutxeta
(Umieta), Etxeberria (Astigarraga),
Eula (Urnieta), Goiko Lastola (Herna-
ni), Gurutzeta (Astigarraga), Irigoien

BI PILOTARI, FESTA HASTEKO

Urtero herrikide edo herri eragileren
batek izaten du batetik, usurbilda-
rren urteko festa egun kuttunenari
ekiteko ohorea. Sagardo Egunaren
Lagunak taldekoen nahiz herriaren
eskertza eta omenalditxoa jaso—
tzen dute bide batez. Sagardoa
zerbitzatu eta edalontziak goratuz,
jai egun honen aldarria eginez abia-
razten dute eguna. Aurtengoan, bi
izango dira frontoiko oholtza gaine-
ra igoko direnak; biak ala biak, pun-
ta-puntako kirolariak, biak ala biak

Miriam Arrillaga eta Aitor Aranguren omenduko dituzte Sagardo Equnaren hasieran.

pilotariak, aurkezpen gutxi behar dute-
nak; Miriam Arrillaga eta Aitor Arangu-

(Astigarraga), Izeta (Aia), Larre-Gain
(Erefotzu), Mendizabal (Astigarraga),
Mizpiradi (Andoain), Oianume (Urnie-
ta), Ordo-Zelai (Oiartzun), Otegi (La-
sarte-Oria), Oyarbide (Astigarraga),
Otsua-Enea (Hernani), Satxota (Aia).

ren. lgande goizeko 11:30ean izan-
go da hasiera ekitaldia.



Euskal Herriko Egurreko Sagardo
Txapelketaren bosgarren edizioa
ekainaren 9an jokatuko da, Agina-
gako eliza zaharrean. Dena den,
botilak aurkezteko epea maiatzaren
31n itxiko da. Interesatuek Alkarta-
suna kooperatibara jo behar dute.

Txapelketa honen lehen edizioak
Sagardo Egunean ospatu ziren.
2022koa ordea, Usurbilgo San To-
mas azokan egin zen. lazko etenal-
diaren ondoren, bueltan da sariketa.
Naiz agerkari digitalaren arabera,
ekainaren 9an jokatuko da txapelketa

eta ez Usurbilen, baizik eta Aginagan.

Afizionatuei zein profesionalei
zuzendua
Egurreko sagardo txapelketan parte
hartzeko epea maiatzaren 31n amai-
tuko da. Botilak Usurbilgo Alkarta-
suna kooperatiban aurkeztu behar
dira. Eta antolatzaileek aditzera
eman dutenez, afizionatuek nahiz
profesionalek eman dezakete izena.
Epaile lanetan Maider Larrafaga
sommelierra (Arteaga, Arrasate), Dani
Corman (Basque Culinary Center, Do-
nostia) eta Irati Amondarain enologoa

2018ko edizioan, Patxi Azkonobieta, Josu
Furundarena eta Nerea Uriberen izenean
aurkeztutako sagardoak izan ziren sarituak.

(Andoain) arituko dira.

Txapelketako irabazleak 1.000 euro
jasoko ditu eta Antton Olariagak pro-
pio eginiko garaikurra.

BURDINDEGIA

— TXO
us N -
JrspinEREIA

Zubiaurrenea 8 » © 943 370 008




fr
o I
L J_-:-._-;

PUNTAPAX 12, USURBIL 943 55 93 35

ZENDO/AS NS A

taberna

NAGUSIA 35, USURBIL

Patrienea Jateixea Bt

dif kg, as{EE Bl
Afariak. osti

S

;}1,:_

-E\ "ﬁ kale nagusia 4. USURBIL
t 943 362 725 - 688 690 36

aUARKAIT>

ERAIKUNTZAK, S.L.

-FATXADAK ETA TEILATUAK
-ERAIKUNTZAK
‘BARRUKO BERRIKUNTZAK
-‘URALITA KENTZEKO ENPRESA
BAIMENDUA

630 90 02 79 AGINAGA




Sagardo Egunean hainbat eta hain-
bat sagardotegitako sagardoa pro-
batzeko aukera izan ohi da frontoian,
Dema plazan eta Askatasuna plazan.

Sagardogile profesional ugariren
sagardoa probatzeko aukeraz gain,
herriko sagardogileen produktua das-
tatzeko aukera ere izaten da. Urtero,
geroz eta baserri eta lagun gehiago
animatzen dira etxean egindako
sagardoa plazara eramate-

ra. Horien artean, Manuel “Lerak
Etxeberriaren  sagardoa l?OIkatzek(_)
ere izaten da, Gorostidi { a@rrisku gutxiago
baserrikoa. Sagardogile ez du, askoz ere
profesionalek parte hartzen baxuagoa
dutenetik urtero eraman du delako”

etxeko produktua. NOAUA!re-
kin izan da sagardogilea aurtengo
Sagardo Eguneko parte hartzea
prestatzen ari diren honetan.

NOAUA! Sagardo Egunean usur-
bildarren etxeko edo baserrietako
sagardoa dastatzeko aukera iza-
ten dugu. Zuek urtero eramaten
duzue zuena, ezta?

Manuel Etxeberria: Urte dezen-
te daramatzagu sagardoa erama-
ten, bai. Urte batean sagardozale
ez profesionalei aukera eman zie-
ten antolatzaileek lehenengo aldiz.
Sagardotegi handietako batzuek
ezezkoa eman eta sagardogile txi-
kiagoei aukera eman nahi izan zie-
ten. Sagardo Elkartearekin izandako
arazo horren ondorioz, ea sagardoa
eraman nahi genuen galdetu zigu-
ten edo laguntzeko prest geunden,
eta baiezkoa eman genien. Ordutik

“Idiekin lan egiteak baditu bere abantailak: sagarrondoen azpiraino gerturatzen gara”.

aurrera, urtero eraman dugu sagar-
doa. Ez nago ziur zein urte izan zen
hura, baina hamar bat urte badirela
esango nuke. Gainera, joan zen ur-
tean zerbait ordaintzen hasi ziren sa-
gardoa eramateagatik. Guri ez zaigu
axola ordaindu edo ez ordaintzearen
kontua, konpromisoa hartu genuen
sagardoa eramateko eta gustura
eramaten dugu.

Baduzue berezitasun bat: saga-
rrak idiekin batzen dituzue.

Halaxe da, bai. Idiekin eta lerarekin
biltzen ditugu sagarrak sagardoa
egiteko. Betidanik izan dut zaleta-
suna idiekin aritzeko, eta nik baino
are gehiago anaiak. Idiekin lan egi-
teak baditu bere abantailak. Haiekin
gerturatzen gara sagarrondoen azpi-

raino. Ez dut uste Euskal Herrian
askoz sagardogile gehiago egongo
direnik halako teknikak erabiltzen
dituztenik. Guk baserrian betidanik
izan ditugu idiak eta sagarrak modu
horretara jasotzeko ohitura hori oso
aspaldikoa dugu. Sagarrak garraia—
tzeko gure modua idiak dira. Gure
lursailak oso aldapatsuak dira eta
gurdiarekin bertaraino joatea nahi-
ko arriskutsua da. Lera lotzen diegu
idiei, gurdiaren antzeko tramankulu
edo garraioa izan daiteke, baina ez
du gurpilik. Elurretan erabiltzen di-
ren lera horien antzekoa da, baina
tamainaz askoz ere handiagoa. Le-
rak bolkatzeko arrisku gutxiago du,
askoz ere baxuagoa da eta. Gustura
lan egiten dugu idiekin eta horretan
jarraitzeko asmoa dugu.



NOAUA! Sariak ere izaten dira
etxeko sagardorik onenei. San To-
masetan behin baino gehiagotan
izan zarete sarituak.

Manuel Etxeberria: Irabazi izan
dugu, bai. Jaia antolatu beharra
dago eta sagardoa eramaten hasi
eta sariren bat lortu izan dugu. San
Tomasetan urte gehienetan han iza-
ten gara zintzo-zintzo.

Sagardoa egiteko sagasti propioak
dituzue. Zenbat zuhaitz dituzue eta
urtean zenbat litro egiten dituzue?
Zaila da hori neurtzen eta zen-
baki konkretuei buruz hitz egiten.
Sagasti dezente ditugu, baina ez
nuke zenbat esaten jakingo. Urtea-

ren arabera asko aldatzen da ho-
riek ematen duten sagar kopurua.
Joan zen urtean kantitatez dezen-
te bildu genuen eta sagardo ugari
egiteko aukera izan genuen, baina
2022an bat ere ez. Sagar kopurua
eta kalitatearena asko baldintza—
tzen du eguraldiak. Gainera, ez da
urte sasoi bateko eguraldi kontua
bakarrik izaten, ikusi egin behar da
urte osoan nolako eguraldia egin
duen. Hori bai, gure sagardoa beti
etxeko sagarrekin egiten dugu, ez
ditugu sagarrak inondik ekartzen.
Gure aitonagandik hasitako tradi-
zio horrekin jarraitzen dugu orain-
dik ere. Ez dakigu ziur aitona izan
zen lehenengoa edo arbasoek ere

"Gure sagardoa beti etxeko sagarrarekin
egiten dugu. Ez ditugu inondik ekartzen".

egiten zuten, baina aitonak egiten
zuela, hori ziur. Gure aita zenak ere
egiten zuen sagardoa eta horri ja-
rraiki guk ere egiten jarraitzen dugu.

“SAGARRA BILTZEKO GARAIAN SENITARTEKO
ASKOREN LAGUNTZA BEHAR IZATEN IlIIGIl"

NOAUA! Sagardoa egiteko
prozesuan zenbat lagun aritzen
zarete?

Manuel Etxeberria: Anaia eta
biok aritzen gara sagardoa egiteko
prozesuan, batik bat. Baita semeak
ere. Sagarrak biltzeko prozesuan
berriz ia familia oso aritzen gara: koi-
natuak, lehengusuak, anaia... den-
bora tarte oso laburrean bildu behar
izaten da sagarra, eta beraz, senitar-
teko askoren laguntza behar izaten
dugu bilketa behar bezala egiteko.

Aurten ere Sagardo Egunean

aukera izango da zuen sagardoa
dastatzeko?

Bai, jakina. Aste honetan jaso dugu
antolatzaileen deia eta baiezkoa
eman diegu. Sagardoa botatzen ez
gara behin ere aritu, alaba ibili izan da
urteren batean, baina ez dugu horre-
tarako ohiturarik. Sagardoa eraman
eta sagardo festaz gozatzera joaten
gara. Sagardogileak izateaz gain, eta
gure produktua bertan egonda ere, gu
Sagardo Egunaren oso zaleak gara
eta ondo pasatzeko eguna izaten
da. Sagardo dastaketa egiten dugu
goizean zehar eta sagardo dezente

"Sagarrak blltzeko prozesuan ia famllla
osoa aritzen gara lanean".

probatzen dugu. Denak probatzerik
ez dago, jakina, asko samar izaten
dira eta. Sagardo Eguna guretzat
Sagardo Eguna da.



Sagardoa txotxetik, sagardoa botilatik
eta orain... sagardoa latan! Beste eda-
ri batzuen antzera, Euskal Sagardoa
euskarri gehiagotara hedatzen doa.
Latan dastatu daiteke jada. “Baditu
latak bere abantailak beste ontzie-
kiko: esportaziorako oso egokia da,
neurri eta kopuru desberdinak izan
ditzake eta behin sagardoa edan-
da, garraiatzeko erraza da ontzia.
Sagardoaren bereizgarriak oso ondo
gordetzen ditu eta diseinu desberdi-
nak onartzen ditu. Beraz, animatu eta
gozatu Euskal Sagardoa latan!”.
Isastegi, Oiharte, Petritegi, Saizar
edota Zelaia sagardotegietako eda-

Uraitz, s.l.

'Red Bay' Euskal Sagardoa, latan. Saizar sagardotegiak ekoizten du eta Usurbilgo eta
inguruko baserrietako sagarrez egina dago.

riak dasta daitezke jada. “Geroz eta
Euskal Sagardo gehiago ditugu latan

eta badirudi etorkizunean are eta ge-
hiago izango ditugula”.

Igeltseritza
Orokorra

ondo pasa sagardo egunean!

Telefonoa

693 05 93 92

Geltoki Kalea N° 15 Behea LASARTE-ORIA

Benat Hernandez herritarra izan zen
joan zen urteko Sagardo Eguneko
botatzailerik onena, edo hori erabaki
zuen epaimahaiak behintzat.

NOAUA! Joan zen urtean sagardo
botatzailerik onenaren saria iraba-
zi zenuen. Asko entrenatuta lortu-
tako saria izan zen?

Benat Hernandez: Joan zen urtea
niretzat bigarrena izan zen botatzaile
lanetan. Lehen urtean etxean prak-
tikatzen aritu nintzen pixka bat
nerbioak lasaitzeko. Bigarren
urterako lan askorekin nen-
bilen eta ez neukan burua

gain,
sagardoa botatzean. Zo- garrantzitsua
riari utzi nion nahi zuena da pultsu

egiten. Elkartean askotan
aritzen gara tontoarena
egiten eta sagardoa goitik
botatzen, baina gainontzekoan
inolako praktikarik gabe. Egunean
bertan gutxiena espero nuena sari
hori irabaztea izan zen.

Zein da sagardoa ondo botatzeko
sekretua? Nola ikasten da ondo
botatzen?

Normalean lehenengo urarekin prak-
tikatu behar izaten da, sagardoa ez
alferrik galtzeko, batez ere. Sagardo
Egunean betidanik ikusi izan dugu,
txikitatik, jendeak nola botatzen
duen eta ideia bat egitea ez da o0so
zaila izaten. Hortik aurrera punteria
praktikatzea baino ez da eta pultsu
ona izatea.

Askotan animatu izan zara bota-
tzaile lanetan aritzera?

“Punteriaz

ona izatea”

Lehen urtean plan antolatua izan ge-
nuen eta kuadrilako dezente elkartu
ginen eta bikoteak eginda joan ginen.
Joan zen urtean, ordea, hiru baino ez
ginen animatu eta postuetan banatu
ginen. Mahaietan ere behar edo nahi
baino jende gehiago zegoen, eta bes-
te kuadrila bateko pertsonekin elkar-
tuta egin genuen banaketa.

Sukaldaria zara lanbidez. Jate-
txeetan ohikoa da sagardoa eska—
tzea bazkaldu edo afaltzeko? Edo
gehiago mugatzen da sagardote-
gietara?

Nire inguruan beti ikusi dut janariaren
arabera edari batera edo bestera jo—
tzea. Kuadrillan ohitura handia dugu

Botatzaileen lehiaketan, Befiat Hernandez bigarren izan zen duela bi urte

eta iaz lehen saria eskuratu zuen.

sagardoa edateko jan bitartean. Zer-
bait bereziagoa bada, ardoa ere eda-
ten dugu, baina normalean sagardoa
eta urarekin aritzen gara. Jatetxean,
berriz, jendea nongoa den azkar an—
tzeman daiteke edariaren aukerake-
ta egitean. Gure jatetxean ardoa es-
katzea ohikoagoa da, baina kontuan
hartu behar da frantsesekin asko
egiten dugula lan. Sagardo botilaren
bat ikusten badugu mahaian, segi-
tuan konturatzen gara euskaldunak
direla. Hala ere, sagardoa edozein
janarirekin ondo funtzionatzen duen
edaria da. Ardoarekin kontrakoa ger-
tatzen da. Beltza egokiagoa da ha-
ragiarekin hartzeko eta zuria, berriz,
arrainarekin.



NOAUA! Jatetxean hartzen ditu-
zuen atzerritarrei ere sagardoa
gustatzen al zaie?

Kanpotar gehienek sagardotegietan
hartzeko edaritzat daukatela irudi—
tzen zait eta giro horretara mugatzen
dutela. Tabernetan ez dut gehiegi
ikusi kanpotarrak sagardoa eska—
tzen, sagardotegietako produktua
dela uste dute, baina hortik kanpo
ez dute eskatzen. Sagardoa janaria
prestatzeko ere erabil daiteke. Nik
kuadrillakoei zerbait prestatu
behar diedanean elkartean,
txorizoa sagardotan egiten

diet. Asturias inguruan txorizoa

erabiltzen duten errezeta sagardotan

da hango sagardoarekin, eg'iten diet

eta gurearekin probatu kuadrillakoei” 4. -

nuen eta 0so ona geratzen
da.

“Elkartean

il

Beiiat Hernandez sukaldaria da eta bere ustez, "kanpotar gehienek
sagardoa sagardotegietan hartzeko edaritzat daukatela iruditzen zait".

“AURTEN LANA DUT ETA KALE EGINGO DUT”
'\

NOAUA! Aurten ere parte har-
tuko duzu?

Befnat Hernandez: Asmoa ba-
nuen, baina ezin izango dut.
Sukaldeburua oporretan egongo
da egun horretan, eta beraz, nik
ezin dut jai hartu.

Aurten kale egin beharko dut.
Sagardo botatzaileen bazkarian
sukaldean aritzeko asmoa nuen,
gainera. Errelebo bila dabiltza
orain arte horretan aritu direnak

eta laguntzeko intentzioa nuen.
Aialan sukaldaritza ikasten ari nin—
tzela, irakasle batek antolatzaileak
ezagutzen zituen eta kontaktu hori
egin zuten ni ere laguntzera joa-
teko eta urte batean horretan aritu
nintzen. Giroa ez da botatzaileen
berdina izaten, baina oso plan polita
da hori ere eta giro ederra egoten da
sukaldean. Asko gustatzen zait ha-
lako kontuetan sartzea, baina aurten
ez da posible izango.

Kuadrillan eta otorduetan, "ohitura
handia dugu sagardoa edateko".



lazko sagardo Dbotatzaileen le-
hiaketan, Ane lIrazabal bigarren
saritua izan zen. Lehenengo aldia
zuen saria lortzen eta datorren ur-
tean antolakuntzan arituko denez,
hau izango du ziurrenik azken ur-
tea botatzen.

NOAUA! Joan zen urtean sagardo
botatzailerik onenaren
bigarren saria irabazi
zenuen. Asko en-
trenatuta lortutako
saria izan zen?

Ane lIrazabal: En-
trenatu, entrenatu...
ez nuen egin. Hiru
urte daramatzat Sagar-
do Egunean botatzaile la-

netan eta ingurukoek egiten dutena
kopiatzen saiatzen naiz edo antzeko
itxura ematen. Joan zen urtean izan
nuen lehen aldia oholtzara igo eta
sagardoa botatzen.

Kuadrillako plana izan ohi da?
Hasiera batean, lehen urte hartan
kuadrillako dezente atera ginen eta
taldeak egin genituen batera jartze-
ko. Hirunaka jarri ginen lehen ur-
tean, eta hortik aurrera, kuadrillako
gehiago atera ahala edo aldaketak
izanda, bikoteak aldatzen genituen
urtero. Lagun bat animatu behar
izan nuen joan zen urtean nirekin
ateratzeko, bestela ez zen ausar-
tuko ateratzera.

Beti saiatzen gara bat gehiago edo
izaten, hala, lekuz aldatzeko aukera
izaten dugu beti leku berean egon
beharrean eta plaza ere bizitzeko

“laz lehen
aldiz parte
hartu nuen
botatzaileen
lehiaketan”

aukera ematen digu horrek.

Askorentzat Sagardo Eguna oso
egun berezia da. Botatzaile ari—
tzeak akaso, are eta bereziago egi-
ten du eguna, ezta?

Oso ezberdina da. Goizean goi-
zetik hasten gara eguna bizitzen.
Plazan gauzak montatu behar dira
eta 7:00ak edo 8:00ak aldera elkar—
tzen gara. Muntaketa eta prestake-
ta guztiak amaitzean, hamaiketakoa
egiten dugu botatzaile guztiok. Goi-
za jende askorekin pasatzen duzu
eta harremanak egiteko aukera bi-
kaina izaten da. Herritar askorekin
egoteko aukera izaten dugu, jende
pila bat pasatzen da postuetatik.
Ondoren, bazkaria ere o0so ede-
rra izaten da eta elektrotxaranga-
rekin ere giro bikaina sortzen da.
Egun oso borobila izaten da, eta ez

Ane Irazabalek bigarren saria eskuratu zu

o Y i
en iazko lehiaketan.

eguerdian hasita egun erdiko jaia.

Aurten ere arituko zara sagardoa
zerbitzatzen?

Bai, laugarren aldiz aterako naiz. Uste
dut azken aldia izan daitekeela aur-
tengoa eta gozatu beharra daukat.
Izan ere, antolaketan errelebo lanetan
sartu naiz eta datorren urtetik aurrera
antolatzaileen taldean egongo naiz.
Erreleboa pasa aurretik antolatzaileei
eskatu nien, mesedez, aurten bota—
tzen uzteko azken aldiz. Datorren ur-
tean bestelako ardurak izango ditut
eta 0so zaila izango da botatzen ate-
ratzeko aukera ere izatea.

Beraz, ea aurten ere oholtzara
igotzeko aukera izaten dudan. Pre-
sioa ere sentitu nuen botatzaileen le-
hiaketan, eta halako lotsa ere eman
zidan, baina tira... Irabaziz gero
igoko naiz, jakina.

Azken urteotan errelebo eskean ari
zen antolaketa batzordea. Duela
aste gutxi, talde berri bat animatu
da. Aurrerantzean, Sagardo Egu-
neko antolaketaz arduratuko den
horietako bat Ane Irazabal izango
da.

NOAUA! Datorren urtean bes-
telako ardurak izango
dituzula adierazi di-

guzu. Nolatan era- “Oso jende
baki duzu anto- ezberdina
laketa batzordean batu gara
inplikatzea? antolaketa

Ane Irazabal: “Me-
hatxua” iritsi zitzaigu-

nean, NOAUAI!n iraku-

rri genuen azken Sagardo
Eguna izango zela, antolatzaileek
utzi egingo zutelako. Ardura hori
hartzeko gai ikusi nintzen, eta ba-
tekin eta bestearekin hitz egin on-
doren, taldetxo bat osatu dugu eta
erreleboa hartuko dugu. Oso jende
ezberdina elkartu gara, baina ardu-
ra banaketa hori oso ondo islatuko
dugula iruditzen zait. Gazte talde
bat izango gara. Hala ere, guk era-
baki hau hartu izan ez bagenu, nik
uste beste taldetxoren bat osatuko
zutela beste herritar batzuek. Inor
gehiagok animatu nahiko balu ere,
gu irekita gaude jende gehiago har—
tzera.

Hasi zarete zerbaitetan datorren
urteari begira?

Antolaketa utziko duen taldeak bi-
lerak egiten ditu Sagardo Eguna
baino hilabete batzuk lehenago-

batzorde

tik hasita, eta bilera horietan parte
hartzen hasi gara zer egin behar
den jakiteko. Nahiko berandu hasi
gara bileretara joaten, eta datorren
urtean lehen bilera horietan egon
nahi dugu ardura banaketak behar
bezala egiteko. Prozesua ezagutzen

ari gara, eta nahiz eta urtero berdin—
tsua izaten den, bakoitzari ardurarik
egokiena ematen saiatzea da as-
moa. Orain ari gara konturatzen zer
lan suposatzen duen herrian halako
egun bat antolatzeak. Urte askota-
rako badugu erreleboa.

“SAGARDO EGUNAREN ESENTZIA BEREZIA DR”

NOAUA! Aldaketa berezirik
aurreikusi liteke datorren urte-
rako?

Ane Irazabal: Ez, aldaketa han-
dirik ez dugu egingo. Sagardo
Egunaren esentzia berezia da eta
ez daukagu hori aldatzeko ino-
lako asmorik. Agian, gaur egungo

sagardo kontsumora egokitu be-
harko dugu, baina gainontzekoan
dena berdina izango da.

Sagardo Eguneko antolakun—
tzari begira, herritarrek ez dute
ezer nabarituko, ez da atzeman-
go belaunaldi berri bat dagoenik
atzean.



943 530 337
607 119 313

-gremioen koordinaketa -berritze lanak
-sukaldeak -komunak - mota guztietako obrak

PARRANDAN
NAHI DITUGU

EROSKI

Kale Nagusia 10, USURBIL
Tel, 943 36 11 82

ASTEARTETIK-LARUNBATERA  8:30-13:30

650313191 PuNTAPAX 7, USURBIL



Mikel Laboa plaza ere ospakizun
eremua izango da beste urte batez,
datorren igandeko 41. Sagardo Egu-
nean. Usurbilgo Ernaik karpagunea
egokituko du frontoi atzean. Segidan
duzue egun horretarako iragarri dituz-
ten ekimenak; eta bai, tartean, talogi-
leak daude.

Sagardo Egunaren Lagunak tal-
dekoen antzera, erreleboa eskatu
zuten iaz, eta bistan denez, soka ez
da eten. Jaki goxo askook sukaldatu
eta saltzen ikusiko ditugu herritarrak
igandean. Arratsalde parterako, bi

kontzertu eta DJ saio bat iragarri di-
tuzte txoznagunean:

Maiatzak 19, igandea

B 11:00 Txozna irekiera.

B Goizean zehar, presoen

aldeko talogileak.

B 13:00 Euskal presoen aldeko topa.
M 16:30 Txiskeroak taldearen
kontzertua.

W 17:30 Sencillos y Elegantes
taldearen kontzertua.

H 20:00 Dj Jotatxo.

B Antolatzailea: Ernai.

Txiskeroak taldeak abenduan eskaini zuen
estreinako kontzertua. Sagardo Egunean,
Karpagunean arituko dira.

URDAINTZI

0%

53@3

raikuntzak

ERAIKUNTZAK
OBRAK
" BERRITZE LANAK



Aguirrezabal
Estankoa

Kale Nagusia, 27.
©.943 361 110

Zubiaurrenea 4, ) 943 361 951

iturgindegia
O

- Iturgin lan orokorrak
- Dutxako manparak

- Konfidantzazko gremioak

- Komuneko altzariak

Borda berri kalea 1, behea USURBIL




Maiatzak 19, igandea
B 11:00 Botatzaileen argazkia.
B 11:30 Irekiera. Baserriko zein sa-
gardotegi ezberdinetako sagardoa
dastatzeko aukera. Honetaz gain,
pintxo aukera zabala. Botatzaileen
lehiaketa ere izango da.

B 15:00 Botatzaileen bazkaria.

B 17:00-20:00 Matraka Elektrotxa-
ranga Usurbilgo kaleetan zehar.

B Antolatzailea: Usurbilgo Sagardo

Egunaren Lagunak. Sagardo Egunaren irekiera 11:30ean izango da. Orduantxe lehertuko da festa.

5.5 Avfxet sy

TABERNA-JATETXEA

egunero irekitzen dugul
ngunakr\ menua (astegunetan)
‘jolegunetan; asteburuko menua

ogitarte

= GOSARIAK

= PINTXOAK

» OGITARTEKDAK

= PLATER KONBINATUAK

Astelehenetik larunbatera 06:00 - 21:00 / Fgandemﬁetaniuﬁa

Kale Nagusia 10, 20170 Usurbil - 943 37 45 95

TABERNA

Pintxoak eta giro onal!




/ARANKA

-Fatxaden estaldurak -Estalkien berriztatzeak
‘Barruko berrikuntzak -Gremioen koordinaketa

-lgeltseritza orokorra

Tel: 722 297 867 USURBIL info@arankaberrikuntzak.com

